
lll. OUTRAS DISPOSICIONS
CONSELLERIA DE SANIDADE

DECRETO 81/2022, do 25 de maio, polo que se aproba a oferta de emprego
publico extraordinaria para a estabilizacion do emprego temporal do persoal do
Sistema Publico de Saude de Galicia, en desenvolvemento da Lei 20/2021, do
28 de decembro, de medidas urxentes para a reducion da temporalidade no
emprego publico.

A Lei 8/2008, do 10 de xullo, de salde de Galicia, e o Decreto 206/2005, do 22 de
xullo, de provision de prazas de persoal estatutario do Servizo Galego de Saude, prevén
a convocatoria periddica de procedementos de seleccion de persoal estatutario fixo que
garantan os principios constitucionais de igualdade, mérito e capacidade no seu acceso.

As necesidades de recursos humanos, con asignacion orzamentaria, que se deban pro-
ver mediante a incorporacion de persoal con condicién de fixeza seran obxecto de oferta
de emprego publico, que aprobaran os érganos de goberno das administracions publicas,
tal como dispon o artigo 70 do Real decreto lexislativo 5/2015, do 30 de outubro, polo que
se aproba o texto refundido da Lei do Estatuto basico do empregado publico, e o artigo 48
da Lei 2/2015, do 29 de abril, do emprego publico de Galicia.

Constitue un dos obxectivos e compromisos do Servizo Galego de Saude continuar
apostando pola estabilidade no emprego coa convocatoria peridédica de procedementos se-
lectivos para a adquisicion da condicién de persoal fixo, nos cales se garantan os principios
que rexen o acceso ao emprego publico, como veu desenvolvendo de forma ininterrompida
este organismo nos ultimos dez anos.

Non obstante, as limitaciéns a reposicién de efectivos nas administracidéns publicas im-
postas pola lexislacién basica orzamentaria, no marco das directrices de contencién do
gasto publico unido, en particular, no ambito da sanidade, a un incremento claro das ne-
cesidades asistenciais da poboacion, que se fixo especialmente patente nos dous ultimos
anos por mor da situacion sanitaria derivada da pandemia, estan a dificultar a consecucion
de tal obxectivo co consecuente incremento das taxas de emprego temporal, como recurso
para dar resposta a crecente demanda de atencion nun servizo publico, como o sanitario,
caracterizado pola sua esencialidade.

Neste contexto, co fin de paliar a situacion existente no conxunto das administracions
publicas e co obxectivo de situar a taxa de cobertura temporal por debaixo do oito por cento

das prazas estruturais, aprobase a Lei 20/2021, do 28 de decembro, de medidas urxentes
para a reducion da temporalidade no emprego publico, que, entre outras medidas, no seu
artigo 2.1, autoriza un terceiro proceso de estabilizacién do emprego publico.

Asi, adicionalmente aos procesos de estabilizacion previstos nos artigos 19.Un.6 da
Lei 3/2017, do 27 de xufio, de orzamentos xerais do Estado para o ano 2017, e 19.Un.9
da Lei 6/2018, do 3 de xullo, de orzamentos xerais do Estado para o ano 2018, autorizase
unha taxa adicional para a estabilizacién do emprego temporal que incluira as prazas de
natureza estrutural que, estando ou non dentro das relacidns de postos de traballo, dos ca-
dros de persoal ou noutra forma de organizacién dos recursos humanos das previstas nas
distintas administracions publicas, se encontren dotadas orzamentariamente e estivesen
ocupadas de forma temporal e ininterrompidamente como minimo nos tres anos anteriores
ao 31 de decembro de 2020.

En particular, no Servizo Galego de Saude, en execucion da taxa de estabilizacién pre-
vista na Lei 3/2017, do 27 de xufio, de orzamentos xerais do Estado para o ano 2017, ofer-
taronse un total de 1.279 prazas, das cales 836 xa foron obxecto de estabilizacién ao ter
concluido o pertinente proceso de seleccion, 438 encéntranse na actualidade con proceso
selectivo convocado que continda o seu desenvolvemento en cumprimento do preceptua-
do na disposicién transitoria primeira da Lei 20/2021, do 28 de decembro, e un total de 5
pendentes de convocar.

Asi mesmo, e como segunda medida de estabilizacion, a disposicion adicional sexta
desta ultima lei prevé, con caracter excepcional e por unha unica vez, a convocatoria polo
sistema de concurso daquelas prazas que, reunindo os requisitos establecidos no seu
artigo 2.1, estivesen ocupadas con caracter temporal de forma ininterrompida con anterio-
ridade ao 1 de xaneiro de 2016.

Na sua disposicién adicional oitava establece que, adicionalmente, os procesos de es-
tabilizacion contidos na disposicion adicional sexta incluiran nas suas convocatorias as
prazas vacantes de natureza estrutural ocupadas de forma temporal por persoal cunha
relacion desta natureza anterior ao 1 de xaneiro de 2016.

A lei prevé, asi mesmo, na sua disposicion adicional quinta, que o sistema de concurso
previsto no artigo 26.4 da Lei 14/2011, do 1 de xufio, da ciencia, da tecnoloxia e da innova-
cion, sera o sistema de seleccion para aplicar nos procesos de estabilizacion de emprego
temporal do persoal investigador.

Da resolucion dos procesos de estabilizacion previstos na Lei 20/2021, do 28 de de-
cembro, de medidas urxentes para a reducion da temporalidade no emprego publico non
podera derivar, en ningun caso, un incremento do gasto nin dos efectivos, como asi se
indica no seu artigo 2.

En consecuencia, para determinar o nimero de prazas que se van ofertar, deberan de-
traerse aquelas que estean incluidas nas convocatorias publicadas con anterioridade a sua
entrada en vigor, que se encontren en desenvolvemento.

Asi mesmo, pola propia natureza dos procesos de estabilizacién, destinados a reducir a
temporalidade no emprego publico, non procede efectuar na presente oferta unha reserva
de prazas por promocion interna, dado que cada cobertura de prazas por este sistema de
acceso supon a simultanea xeracidén dunha praza vacante doutra categoria e non reunen
as condiciéns para a sua estabilizacién, xa que cada un dos/das profesionais que as ocu-
pan xa son titulares dunha praza fixa doutra categoria no Sistema Publico de Saude de
Galicia, coa mesma condicion de estatutario.

Tales prazas, excluidas na lexislacidon orzamentaria do computo da taxa de reposicién
de efectivos, seran obxecto dunha convocatoria especifica e diferenciada, de conformida-
de coa habilitacion conferida polo artigo 25 do Decreto 206/2005, do 22 de xullo, de provi-
sion de prazas de persoal estatutario do Servizo Galego de Saude.

Todas as disposicions contidas na Lei 20/2021, do 28 de decembro, relativas aos proce-
sos de estabilizacién resultan de aplicaciéon tamén as sociedades mercantis publicas, enti-
dades publicas empresariais, fundacions do sector publico e consorcios do sector publico,
nos termos que se indican na sua disposicion adicional sétima.

Finalmente, este decreto inclue unha disposicidon adicional cunha peculiaridade do
proceso de estabilizacién. Tratase, en concreto, de postos que vefien sendo ocupados
temporalmente, nas condicidns precisas para a sua estabilizacion, pero que non estan
incluidos actualmente no réxime estatutario. Esa disposicion, atendendo aos mandatos de
homoxeneizacion e integracion no réxime estatutario que contefien os artigos 109 e 112 da
Lei 8/2008, do 10 de xullo, de saude de Galicia, prevé que o proceso de estabilizacion se
execute dentro dese réxime estatutario, coa conseguinte extincion dos vinculos orixinarios.

Neste marco legal de medidas urxentes para a reducion da temporalidade no emprego,
compre iniciar un novo procedemento de seleccion de persoal estatutario fixo, coa aproba-
cion do preceptivo decreto previo da oferta de emprego publico.

Para o computo de prazas tivéronse en conta os criterios para a sua determinacion
previstos no artigo 2 e nas disposicions adicionais sexta e oitava da Lei 20/2021, do 28 de
decembro, de medidas urxentes para a reducion da temporalidade no emprego publico,
asi como as orientacions que no exercicio das suas competencias e, en prol da unidade de
criterio nas distintas administracions publicas e servizos de saude, foron acordadas no am-
bito da Comision Técnica Delegada de Recursos Humanos do Sistema Nacional de Saude
e pola Secretaria de Estado de Funcién Publica.

Na sua virtude, por proposta da persoa titular da Conselleria de Sanidade, despois da
negociacién na Mesa Sectorial de Sanidade, en reunions dos dias 5 e 13 de maio de 2022,
e logo de deliberacién do Consello da Xunta de Galicia na sua reunién do dia vinte e cinco
de maio de dous mil vinte e dous,

DISPONO:
Artigo 1. Aprobacioén da oferta de emprego publico

Por medio do presente decreto aprobase a oferta de emprego publico extraordinaria
para a estabilizacion do emprego temporal do persoal do Sistema Publico de Saude de Ga-
licia, en desenvolvemento do artigo 2 e das disposicions adicionais quinta, sexta e oitava
da Lei 20/2021, do 28 de decembro, de medidas urxentes para a reducién da temporalida-
de no emprego publico (BOE num. 312, do 29 de decembro).

Para os efectos deste decreto, integran o Sistema Publico de Saude de Galicia as pra-
zas de persoal estatutario, asi como os postos ocupados por persoal funcionario interino,
persoal laboral temporal e persoal laboral indefinido por sentenza xudicial firme do Servizo
Galego de Saude e das entidades adscritas a Conselleria de Sanidade e ao dito organis-
mo, que reunen as condiciéns de estabilizacién que se indican na citada lei.

Dentro das entidades adscritas a Conselleria de Sanidade e ao Servizo Galego de Sau-
de enténdense comprendidas a Axencia Galega para a Xestion do Cofiecemento en Sau-
de, a Axencia Galega de Sangue, Organos e Tecidos, a Fundacién Publica de Urxencias
Sanitarias-061 e Galaria-Empresa Publica de Servizos Sanitarios.

Artigo 2. Cuantificacién da oferta de emprego publico

1. O numero de prazas que integran esta oferta ascende a un total de 2.568.

2. Do total das prazas ofertadas, 760 corresponden a taxa adicional para a estabilizacion
do emprego temporal prevista no artigo 2 da Lei 20/2021, do 28 de decembro, de medidas
urxentes para a reducion da temporalidade no emprego publico (BOE num. 312, do 29 de
decembro), e inclie as prazas de natureza estrutural, dotadas orzamentariamente, ocupa-
das de forma temporal e ininterrompidamente como minimo nos tres anos anteriores ao 31
de decembro de 2020, sempre que tales prazas continuasen a estar ocupadas na data de
entrada en vigor desta lei.

3. As 1.808 prazas restantes corresponden a convocatoria excepcional de estabilizacion
do emprego temporal de longa duracién, prevista nas disposiciéns adicionais sexta e oi-
tava da mesma lei, asi como as relativas a disposicién adicional quinta, e inclien aquelas
prazas que, reunindo os requisitos establecidos no seu artigo 2.1, estivesen ocupadas con
caracter temporal de forma ininterrompida con anterioridade ao 1 de xaneiro de 2016.

4. Para os efectos deste decreto, tefien a consideracion de prazas de natureza estru-
tural aquelas relativas a funcions recorrentes que se integran na actividade ordinaria e de
normal funcionamento da Administracién, incluidas, por tanto, as prazas ligadas a progra-
mas ou actuaciéns que non gocen de substantivade propia e diferenciada da actividade
ordinaria.

5. A distribucién do numero de prazas por categorias/especialidades detallase nos ane-
xos |, Il e lll deste decreto.

Artigo 3. Sistema de seleccion

3.1. Procesos acollidos ao artigo 2 da Lei 20/2021, do 28 de decembro, de medidas
urxentes para a reducion da temporalidade no emprego publico.

1. O sistema de seleccién para a cobertura das prazas que se detallan no anexo | deste
decreto, correspondentes & taxa adicional para a estabilizacién do emprego temporal pre-
vista no artigo 2 da Lei 20/2021, do 28 de decembro, de medidas urxentes para a reducion
da temporalidade no emprego publico, sera o de concurso oposicion.

2. Afase de oposicion tera unha valoracion do sesenta por cento da puntuacion total do
proceso.

No marco da negociacion colectiva establecida no artigo 37.1.c) do texto refundido da
Lei do Estatuto basico do empregado publico e no artigo 80 da Lei 55/2003, do 16 de de-

cembro, do Estatuto marco do persoal estatutario dos servizos de saude, as convocatorias
deberan establecer as puntuaciéns minimas para superar a proba ou as probas que deben
realizar e poderan prever o caracter non eliminatorio de todos ou dalgun dos seus exerci-
cios.

Asi mesmo, poderan prever a acumulacion de probas nun mesmo exercicio e sesion.

3. Afase de concurso, cunha valoracién do corenta por cento da puntuacion total do pro-
ceso, tera en conta maioritariamente a experiencia profesional na categoria/especialidade
de que se trate.

O baremo de méritos para valorar en cada unha das categorias/especialidades detalla-
rase nas respectivas convocatorias.

4. Os procesos selectivos que se convoquen en desenvolvemento desta taxa adicional
garantirdn o cumprimento dos principios de libre concorrencia, igualdade, mérito, capaci-
dade e publicidade.

3.2. Procesos acollidos as disposicions adicionais quinta, sexta e oitava da Lei 20/2021,
do 28 de decembro, de medidas urxentes para a reducion da temporalidade no emprego
publico.

1. O sistema de seleccion para a cobertura das prazas que se detallan no anexo Il deste
decreto, correspondentes a convocatoria excepcional de estabilizacion do emprego tem-
poral de longa duracion prevista nas disposicions adicionais sexta e oitava da Lei 20/2021,
do 28 de decembro, de medidas urxentes para a reducion da temporalidade no emprego
publico, asi como as previstas na sua disposicion adicional quinta, sera o de concurso.

2. O baremo de méritos para aplicar nestes procesos, que se realizaran unha unica
vez, concretarase nas respectivas convocatorias, logo de negociacion no ambito da Mesa
Sectorial de Sanidade, nos termos do artigo 37.1.c) do texto refundido da Lei do Estatuto
basico do empregado publico e do artigo 80 da Lei 55/2003, do 16 de decembro, do Esta-
tuto marco do persoal estatutario dos servizos de saude.

3. A articulacion destes procesos selectivos garantira o cumprimento dos principios de
libre concorrencia, igualdade, mérito, capacidade e publicidade.

Artigo 4. Organos de seleccion

1. A composicién dos 6rganos de seleccién sera paritaria para o conxunto da oferta de
emprego publico, de acordo co disposto no artigo 48 do Decreto lexislativo 2/2015, do 12
de febreiro, polo que se aproba o texto refundido das disposicions legais da Comunidade
Auténoma de Galicia en materia de igualdade.

2. De conformidade co establecido no artigo 60 do Real decreto lexislativo 5/2015, do 30
de outubro, a pertenza aos 6rganos de seleccion sera sempre a titulo individual e non se
podera ter esta en representacion ou por conta de ninguén.

3. O persoal de eleccion ou designacion politica, as/os funcionarias/os interinas/os e o
persoal eventual non poderan formar parte dos érganos de seleccion.

4. A composicion destes 6rganos respondera aos principios de profesionalidade e espe-
cializacion dos seus membros e o seu funcionamento axustarase aos principios de impar-
cialidade e obxectividade.

No desenvolvemento das suas actuacions, os 6rganos de seleccion deberan respectar
os demais principios de actuacién establecidos pola normativa de seleccién e as instru-
cions sobre o funcionamento e a actuacion dos tribunais que dite para o efecto o érgano
competente.

5. Nos procesos selectivos que se convoquen mediante o sistema de concurso, en
execucion das disposicions adicionais quinta, sexta e oitava da Lei 20/2021, do 28 de
decembro, de medidas urxentes para a reducién da temporalidade no emprego publico, e
da disposicién adicional deste decreto, podera designarse un mesmo érgano de seleccion
para varias categorias, respectando na sua composicion os criterios sobre designacion de
tribunais establecidos pola lexislacion de emprego publico e demais normativa de selec-
cion.

Artigo 5. Persoas con discapacidade

1. Nos procesos selectivos que se convoquen en desenvolvemento desta oferta seran
admitidas as persoas con discapacidade nos termos previstos neste artigo e na demais
normativa de aplicacion.

As convocatorias non estableceran exclusions por limitacions psiquicas e/ou fisicas sen
prexuizo das incompatibilidades co desempefio das tarefas ou funcions correspondentes.

2. De conformidade co establecido no artigo 59 do Real decreto lexislativo 5/2015, do 30
de outubro, polo que se aproba o texto refundido da Lei do Estatuto basico do empregado
publico, e no artigo 48 da Lei 2/2015, do 29 de abril, do emprego publico de Galicia, do total
de prazas que se ofertan reservarase unha porcentaxe non inferior ao sete por cento para
seren cubertas entre persoas con discapacidade, considerando como tales as definidas no
artigo 4 do Real decreto lexislativo 1/2013, do 29 de novembro, polo que se aproba o texto
refundido da Lei xeral de dereitos das persoas con discapacidade e da sua inclusion social,
sempre que acrediten a sua discapacidade e a compatibilidade co desempefio das tarefas
e funcions correspondentes.

3. Areserva efectuarase sobre o computo total de prazas da oferta de emprego publico
e farase efectiva, en cumprimento do disposto no artigo 8 do Decreto 206/2005, do 22 de
xullo, de provision de prazas de persoal estatutario do Servizo Galego de Saude, naque-
las convocatorias que oferten un minimo de dez prazas da correspondente categoria ou
especialidade.

Cando da aplicacion da porcentaxe resulten fraccidns decimais, arredondarase por ex-
ceso para o seu computo.

4. O numero de prazas reservadas para persoas con discapacidade en cada catego-
ria/especialidade indicarase nas respectivas convocatorias.

5. A opcion a prazas reservadas a discapacidade tera que formularse na solicitude de
participacién no proceso selectivo con declaracion expresa das persoas interesadas de
reunir a condicion exixida ao respecto, que se acreditara mediante certificacion dos érga-
nos competentes na forma e nos prazos que se determinen en cada convocatoria.

6. No desenvolvemento das probas selectivas que incluan fase de oposicion estable-
ceranse, para as persoas con discapacidade que o soliciten, as adaptacions e os axustes
razoables necesarios de tempo e de medios para a realizacién dos exercicios, de acordo
co disposto na Orde PRE/1822/2006, do 9 de xufo, pola que se establecen criterios xerais
para a adaptacion de tempos adicionais nos procesos selectivos para o acceso ao empre-
go publico de persoas con discapacidade, para asegurar que estas persoas participen en
condicions de igualdade. Nas convocatorias indicarase expresamente esta posibilidade,
asi como que as persoas interesadas deberan formular a correspondente peticidon concreta
na solicitude de participacion.

Para tal efecto, os tribunais de seleccién poderan requirir informe €, se é o caso, cola-
boracidn dos érganos técnicos da Administracion laboral, sanitaria ou dos 6rganos compe-
tentes.

7. Unha vez superado o proceso selectivo, o Servizo Galego de Saude requirira, respec-
to das persoas que acceden por esta cota de reserva, ditame do érgano competente sobre
a compatibilidade da/do candidata/o para o posto de traballo ou sobre as adaptacions
deste.

8. No suposto de que algunha das persoas aspirantes con discapacidade que se tivese
presentado pola cota de reserva superase o proceso selectivo e non obtivese praza na ci-
tada cota, sendo a sua puntuacion superior a obtida por outras/os aspirantes do sistema de
acceso xeral, esta sera incluida pola sua orde de puntuacién no sistema de acceso xeral.

9. As persoas aspirantes que superasen o proceso selectivo pola cota de prazas reser-
vadas a persoas con discapacidade poderan solicitar ao érgano convocante a alteracion da
orde de prelacidn para a eleccion das prazas dentro do ambito territorial que se determine
na convocatoria, por motivos de dependencia persoal, dificultades de desprazamento ou
outras analogas, que deberan ser debidamente acreditados. O érgano convocante decidira
a devandita alteracién cando estea debidamente xustificada e debera limitarse a realizar a
minima modificacion na orde de prelacién necesaria para posibilitar o acceso ao posto da
persoa con discapacidade.

Artigo 6. Acreditacién do cofiecemento da lingua galega

1. Para lle dar cumprimento a normalizacién do idioma galego e garantir o dereito das/dos
usuarias/os dos distintos servizos sanitarios do Servizo Galego de Saude ao seu uso, asi
como a promocion do uso normal do galego por parte dos poderes publicos de Galicia, nas
probas selectivas, que se convoquen mediante o sistema de concurso-oposicion en des-
envolvemento do artigo 2.1 da Lei 20/2021, do 28 de decembro, de medidas urxentes para
a reducion da temporalidade no emprego publico, incluirase un exame de galego, agas
para aquelas persoas aspirantes que acrediten o cofiecemento da lingua galega conforme
a normativa vixente.

As bases da convocatoria estableceran o caracter deste exame, asi como a valoracion
desta proba e da equivalente acreditacion do cofiecemento da lingua galega.

2. Nos procesos selectivos que se desenvolvan polo sistema de concurso, en execucion
das disposicidns adicionais quinta, sexta e oitava da citada lei e da disposicion adicional do
presente decreto, a valoracién do conecemento da lingua galega efectuarase nos termos
que se establezan nas bases das respectivas convocatorias.

Artigo 7. Publicacion das convocatorias

De conformidade co artigo 2 da Lei 20/2021, do 28 de decembro, de medidas urxentes
para a reducion da temporalidade no emprego publico, a publicacién no Diario Oficial de
Galicia das convocatorias dos procesos selectivos para a cobertura das prazas incluidas
nos anexos |, Il e lll desta oferta debera producirse antes do 31 de decembro de 2022.

Artigo 8. Resolucién dos procesos convocados

1. De conformidade co artigo 2 da Lei 20/2021, do 28 de decembro, de medidas urxen-
tes para a reducion da temporalidade no emprego publico, a resolucion dos procesos se-
lectivos que se executen en desenvolvemento da presente oferta debera producirse antes
do 31 de decembro de 2024.

Da sua resolucién non podera derivar, en ningun caso, incremento do gasto nin de efec-
tivos.

2. Se, logo de finalizado o proceso de seleccidn, a persoa aspirante seleccionada non
se incorpora ao destino adxudicado dentro do prazo establecido, sen causa xustificada
sobrevida a solicitude de participacion no proceso ou suposto de forza maior, o 6rgano con-
vocante procedera ao chamamento de novos/as aspirantes, no nimero que corresponda e
pola orde de prelacion que resulte da lista definitiva, para os efectos de que, tras presenta-
ren a documentacién que acredite o cumprimento dos requisitos exixidos na convocatoria e
manifestaren a suda opcioén polos destinos non ocupados, poidan ser nomeados/as persoal
estatutario fixo da correspondente categoria.

Artigo 9. Criterios xerais de xestion e publicidade dos procesos selectivos

1. A xestion das actuaciéns para o desenvolvemento dos procesos selectivos realizara-
se conforme o que determinen as bases das respectivas convocatorias.

2. De conformidade co artigo 10 da Orde do 8 de maio de 2012, pola que se regula o
contido, uso e acceso ao expediente persoal electronico dos profesionais do Sistema Pu-

blico de Saude de Galicia, a inscricidon das persoas participantes en tales procesos efectua-
rase por medio do sistema de informacion Fides/expedient-e, a través da web corporativa
do Servizo Galego de Saude www.sergas.es

Asi mesmo, co fin de axilizar a tramitacién dos procesos, de reducir os prazos de execu-
cion e as cargas administrativas, a xeracion de listaxes e a acreditacion para o acceso as
probas selectivas, asi como a valoracién dos méritos que presenten as persoas aspirantes,
efectuarase de forma automatizada, a través deste mesmo sistema de informacion.

3. Sen prexuizo da preceptiva publicacion no Diario Oficial de Galicia das resolucions
que se determinen nas respectivas convocatorias, facilitarase a través da Oficina Virtual
do Profesional (FIDES/expedient-e) e da paxina web do organismo (www.sergas.es) toda
a informacion que afecte o desenvolvemento dos procesos selectivos e que resulte de in-
terese para as persoas aspirantes.

Artigo 10. Igualdade en relacion coas condicions de emprego da Administracion publica

As convocatorias adaptaranse as previsions do Decreto lexislativo 2/2015, do 12 de
febreiro, en relacion coas condicidons de emprego da Administracién publica e da demais
normativa de aplicacion en materia de igualdade.

Disposicion adicional primeira. Postos ocupados por persoal laboral indefinido en virtu-
de de sentenza xudicial firme, persoal funcionario interino e outro persoal laboral temporal

1. Os postos de traballo que se relacionan no anexo lll deste decreto, ocupados por
persoal laboral indefinido por sentenza xudicial firme, persoal funcionario interino e persoal
laboral temporal nas institucions sanitarias do Servizo Galego de Saude e na Axencia Ga-
lega para a Xestion do Cofiecemento en Saude, que cumpren as condiciéns de estabiliza-
cion previstas na Lei 20/2021, do 28 de decembro, de medidas urxentes para a reducién da
temporalidade no emprego publico, declaranse a extinguir e seran convocados, en execu-
cion deste decreto, como prazas de persoal estatutario da categoria de equivalencia que,
para cada un destes postos, se concreta no indicado anexo.

A resolucién do proceso, cos conseguintes nomeamentos de persoal estatutario fixo,
supora a extincion dos vinculos orixinarios, que se efectuara conforme a normativa de
aplicacion.

+ + +
+ + +

2. O sistema de seleccion destas prazas sera o de concurso, previsto na disposicion
adicional sexta e oitava da Lei 20/2021, do 28 de decembro, de medidas urxentes para a
reducién da temporalidade no emprego publico.

3. Os servizos prestados polos/as profesionais que ocupen estes postos valoraranse
coa mesma puntuacién ca a asignada a prestacidn de servizos na categoria estatutaria de
equivalencia.

Disposicion adicional segunda

De conformidade co artigo 48 da Lei 2/2015, do 29 de abril, do emprego publico de
Galicia, e co artigo 70 do texto refundido da Lei do Estatuto basico do empregado publico,
aprobado polo Real decreto lexislativo 5/2015, do 30 de outubro, nas convocatorias destes
procesos selectivos de estabilizacion derivados da Lei 20/2021, do 28 de decembro, de
medidas urxentes para a reducion da temporalidade no emprego publico, poderan convo-
carse ata un dez por cento adicional mais das prazas comprometidas nesta oferta, co fin
de acadar unha mellor eficiencia na xestion dos servizos publicos e sempre que as prazas
cumpran o establecido na Lei 20/2021, do 28 de decembro.

Disposicion derradeira primeira. Habilitacion

Facultase a persoa titular da Conselleria de Sanidade para ditar, dentro das stas com-
petencias, as normas precisas para o desenvolvemento deste decreto.

Disposicion derradeira segunda. Entrada en vigor

Este decreto entrara en vigor o dia seguinte ao da sua publicacion no Diario Oficial de
Galicia.

Santiago de Compostela, vinte e cinco de maio de dous mil vinte e dous

Alfonso Rueda Valenzuela
Presidente

Julio Garcia Comesana
Conselleiro de Sanidade

ANEXO |

Prazas ofertadas

(Artigo 2 da Lei 20/2021, do 28 de decembro, de medidas urxentes para a reducién

da temporalidade no emprego publico)

Persoal estatutario

Categoria profesional

Concurso oposicion
artigo 2.1

Licenciado sanitario

Facultativo/a especialista en alergoloxia

3

Facultativo/a especialista en anatomia patoldxica

4

Facultativo/a especialista en anestesioloxia e reanimacion

Facultativo/a especialista en anxioloxia e cirurxia vascular

Facultativo/a especialista en aparello dixestivo

Facultativo/a especialista en cardioloxia

Facultativo/a especialista en cirurxia cardiovascular

Facultativo/a especialista en cirurxia oral e maxilofacial

Facultativo/a especialista en cirurxia pediatrica

Facultativo/a especialista en cirurxia plastica, estética e reparadora

Facultativo/a especialista en cirurxia toracica

Facultativo/a especialista en cirurxia xeral e aparello dixestivo

Facultativo/a especialista en dermatoloxia médico-cirurxica e venereoloxia

A~ O

Facultativo/a especialista en endocrinoloxia e nutricion

Facultativo/a especialista en hematoloxia e hemoterapia

w

Facultativo/a especialista en medicina fisica e rehabilitacion

Facultativo/a especialista en medicina intensiva

Facultativo/a especialista en medicina interna

Facultativo/a especialista en medicina preventiva e saude publica

w | |uo| >

Facultativo/a especialista en microbioloxia e parasitoloxia

-

Facultativo/a especialista en nefroloxia

Facultativo/a especialista en neurocirurxia

Facultativo/a especialista en neuroloxia

Facultativo/a especialista en oftalmoloxia

Facultativo/a especialista en oncoloxia médica

Facultativo/a especialista en otorrinolaringoloxia

Facultativo/a especialista en pediatria e as suas areas especificas

Facultativo/a especialista en pneumoloxia

Facultativo/a especialista en psicoloxia clinica

N | h|[O|lW| OO |DN|N|O| W

Facultativo/a especialista en psiquiatria

[6)]

Persoal estatutario Categoria profesional Concursfo oposicion
artigo 2.1
Facultativo/a especialista en radiodiagnéstico 12
Facultativo/a especialista en reumatoloxia 4
Facultativo/a especialista en uroloxia 5
Facultativo/a especialista en xeriatria 1
Médico/a asistencial 061 1
Médico/a coordinador/a 061 1
Médico/a de admisién e documentacion clinica 1
Médico/a de familia 7
Odontdlogo/a de atencién primaria 1
Total persoal licenciado sanitario 166
Enfermeiro/a 230
Enfermeiro/a especialista en obstetricia-xinecoloxia (matrén/a) 3
Enfermeiro/a especialista en saide mental 4
Diplomado sanitario
Fisioterapeuta 9
Terapeuta ocupacional 1
Total diplomado sanitario 247
Técnico/a en coidados auxiliares de enfermaria 178
L .| Técnico/a superior en hixiene bucodental 2
Sanitario de formacion
rofesional
< P ! Técnico/a superior en imaxe para o diagndstico 12
>
>
_% Total sanitario de formacién profesional 192
S
S Celador/a 86
3
< Enxefieiro/a técnico/a 1
>
X
(z Grupo auxiliar da funcion administrativa 64
3
E Xestién e servizos Persoal de servizos xerais 2
{
© Técnico/a superior de sistemas e tecnoloxias da informacién 1
Q
®
E Técnico/a de xestion de sistemas e tecnoloxias da informacion 1
ES
R Total xestion e servizos 155
@)
(@] Total 760
wl
>
(@)

ANEXO lI

Prazas ofertadas

(Disposicion adicional 52, 62 e 82 da Lei 20/2021, do 28 de decembro, de medidas
urxentes para a reducién da temporalidade no emprego publico)

Concurso de méritos
Persoal estatutario Categoria profesional disposicion adicional
6% e 82
Facultativo/a especialista en alergoloxia 3
Facultativo/a especialista en analises clinicas 20
Facultativo/a especialista en anatomia patoléxica 3
Facultativo/a especialista en anestesioloxia e reanimacion 26
Facultativo/a especialista en anxioloxia e cirurxia vascular 2
Facultativo/a especialista en aparello dixestivo 10
Facultativo/a especialista en cardioloxia 8
Facultativo/a especialista en cirurxia cardiovascular 2
Facultativo/a especialista en cirurxia ortopédica e traumatoloxia 14
Facultativo/a especialista en cirurxia pediatrica 1
Facultativo/a especialista en cirurxia plastica, estética e reparadora 2
Facultativo/a especialista en cirurxia xeral e aparello dixestivo 13
Facultativo/a especialista en dermatoloxia médico-cirurxica e venereoloxia 3
Facultativo/a especialista en endocrinoloxia e nutricion 7
Licenciado sanitario
Facultativo/a especialista en farmacia hospitalaria 16
Facultativo/a especialista en farmacoloxia clinica 1
Facultativo/a especialista en hematoloxia e hemoterapia 10
Facultativo/a especialista en inmunoloxia 2
Facultativo/a especialista en medicina do traballo 3
Facultativo/a especialista en medicina fisica e rehabilitacion 6
Facultativo/a especialista en medicina intensiva 10
Facultativo/a especialista en medicina interna 27
Facultativo/a especialista en medicina nuclear 2
Facultativo/a especialista en medicina preventiva e saude publica 4
Facultativo/a especialista en microbioloxia e parasitoloxia 7
Facultativo/a especialista en nefroloxia 5
Facultativo/a especialista en neurocirurxia 1
Facultativo/a especialista en neurofisioloxia clinica 3

Concurso de méritos

Persoal estatutario Categoria profesional disposicion adicional
6% e 8°
Facultativo/a especialista en neuroloxia 11
Facultativo/a especialista en obstetricia e xinecoloxia 18
Facultativo/a especialista en oftalmoloxia 8
Facultativo/a especialista en oncoloxia médica 4
Facultativo/a especialista en oncoloxia radioterapica 1
Facultativo/a especialista en otorrinolaringoloxia 5
Facultativo/a especialista en pediatria e as stas areas especificas 24
Facultativo/a especialista en pneumoloxia 10
Facultativo/a especialista en psicoloxia clinica 3
Facultativo/a especialista en psiquiatria 23
Facultativo/a especialista en radiodiagnéstico 13
Facultativo/a especialista en radiofisica hospitalaria 2
Facultativo/a especialista en reumatoloxia 4
Facultativo/a especialista en uroloxia 3
Facultativo/a especialista en xeriatria 3
Farmacéutico/a de atencién primaria 4
Médico/a coordinador/a 061 8
Médico/a de admision e documentacion clinica 1
Médico/a de familia 42
Médico/a de hospitalizacién a domicilio 4
Médico/a de urxencias hospitalarias 32
Técnico/a de salde de atencién primaria 1
< Total persoal licenciado sanitario 435
% Enfermeiro/a 459
Lé’ Enfermeiro/a especialista en enfermaria do traballo 1
% Enfermeiro/a especialista en obstetricia-xinecoloxia (matrén/a) 6
% Enfermeiro/a especialista en saidde mental 2
Q Diplomado sanitario
<) Fisioterapeuta 14
2
E Logopeda 1
g Terapeuta ocupacional 3
N
§ Total diplomado sanitario 486
§ Técnico/a en coidados auxiliares de enfermaria 277
§ ;?rr:wi;acrigndgrofesional Técnico/a en farmacia 51
W Técnico/a superior en anatomia patoldxica e citoloxia 10
>
o

Concurso de méritos

Persoal estatutario Categoria profesional disposicion adicional

6%e 82
Técnico/a superior en dietética 5
Técnico/a superior en hixiene bucodental 2
Técnico/a superior en imaxe para o diagndéstico 32
Técnico/a superior en laboratorio de diagnostico clinico 37
Técnico/a superior en radioterapia 3
Total sanitario de formacién profesional 417
Albanel 6
Calefactor/a 3
Carpinteiro/a 5
Celador/a 118
Cocifieiro/a 1
Condutor/a 3
Electricista 5
Fontaneiro/a 5
Grupo administrativo da funcién administrativa 4
Grupo auxiliar da funciéon administrativa 101
Grupo de xestion da funciéon administrativa 2
Grupo técnico da funciéon administrativa 5
Lavandeiro/a 4
Xestion e servizos Limpador/a 2
Mecanico/a 4
< Pasador/a de ferro 5
é Pedn 1
L‘éz Perrugueiro/a 1
% Persoal de servizos xerais 17
éx Persoal técnico de grao medio en prevencioén de riscos laborais 1
é Persoal técnico superior 8
g Persoal técnico superior en prevencion de riscos laborais 2
fé Pinche %8
3 Pintor/a 1
3
T Técnico/a especialista de sistemas e tecnoloxias da informacion 4
g Técnico/a de grao medio 2
g Técnico/a superior de sistemas e tecnoloxias da informacién 2
o

Persoal estatutario

Categoria profesional

Concurso de méritos
disposicion adicional

6% e 8°

Técnico/a xestién de sistemas e tecnoloxias da informacion 2
Traballador/a social 7
Total xestion e servizos 419
Total 1.757

Concurso de méritos

Persoal investigador Categoria profesional disposicic’)sna adicional
Licenciado sanitario | Investigador-sanitario-subgrupo A1 29
Persoal sanitario Investigador-sanitario-subgrupo C1 2
Persoal non sanitario | Investigador-non sanitario-subgrupo A1 3
Total 34
Total 1.791

ANEXO Il

Prazas ofertadas

(Disposicion adicional. Persoal laboral indefinido por sentenza xudicial firme,
persoal funcionario interino e outro persoal laboral temporal con vinculo estable)

N° de prazas
Categoria orzamentaria Categoria estatutaria concurso de
méritos
Funcionario interino | Posto base agrup. profesionais Celador/a 1
Funcionario interino | Asesor/a técnico/a Grupo técnico da funcién administrativa 1
Laboral Administrativo/a Grupo administrativo da funcién administrativa 1
Laboral Auxiliar administrativo/a Grupo auxiliar da funcién administrativa 1
Laboral Tit. superior psicélogo/a Grupo técnico da funcién administrativa 1
Laboral Licenciado/a en farmacia Persoal técnico superior 3
Laboral Licenciado/a técnico superior Persoal técnico superior 2
Laboral Médico/a Persoal técnico superior 1
Laboral Tit. superior psicélogo/a Persoal técnico superior 4
Laboral Diplomado/a en biblioteca e Técnico/a de grao medio 1
documentacion

Laboral Asistente/a social Traballador/a social 1
Total 17

